
‘GRADUAN RAMADAN’ TANDA KEJAYAAN

} q I|

UUM ONLINE: “Tujuan berpuasa ialah untuk menjadikan kita insan yang bertaqwa dan jika kita berjaya,
maka kita adalah graduan Ramadan,” begitulah pesanan Ustaz Abdul Ghani Abdullah ketika menyampaikan

tazkirah kepada warga Pusat Pengajian Psikologi Gunaan, Dasar dan Kerja Soisal (SAPSP) sempena Majlis
Iftar di EDC-UUM, baru-baru ini.

Ujarnya, antara tanda insan bertakwa ialah takutkan Allah, mematuhi segala perintah Allah dan menjauhi
segala larangan-Nya, sentiasa mengingati mati dan reda terhadap ketentuan yang telah ditetapkan llahi.

Sementara itu, Dekan SAPSP, Prof. Madya Dr. Md Zawawi Abu Bakar berkata, majlis tersebut diadakan bagi
mengeratkan hubungan antara staf di samping memberi peluang untuk mengenali ahli keluarga mereka
dengan lebih dekat lagi.

Beliau turut mengucapkan terima kasih kepada pasangan yang hadir kerana memberi kepercayaan dan
memahami bebas tugas pasangan masing-masing yang sentiasa sibuk.

Pada majlis tersebut, Md Zawawi turut memberi sumbangan duit raya kepada kanak-kanak yang hadir ke
majlis tersebut serta acara memotong kek bagi meraikan hari lahir staf SAPSP.

Pengerusi Kelab SOSUKE, SAPSP, Dr. Norazlina Zakaria dalam ucapan aluannya berharap sumbangan yang
diberikan oleh kelab tersebut dapat membantu SAPSP menjalankan aktiviti dan program sempena bulan
puasa pada tahun ini.

